ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 30-Ի N 429-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	11.08.2023

	
	01/2-1/15734-2023

	Ս.թ. հուլիսի 31-ի Ձեր թիվ ԱԱ/22.2/17371-2023 գրությամբ ներկայացված` «Հայաստանի Հանրապետության կառավարության 2023 թվականի մարտի 30-ի թիվ 429-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	








	2. Պետական եկամուտների կոմիտե
	04.08.2023

	
	01/3-2/47976-2023

	1. «Եվրասիական տնտեսական միության մասին» 2014 թվականի մայիսի 29-ի պայմանագրի (այսուհետ՝ Պայմանագիր) 7-րդ հավելվածով հաստատված՝ երրորդ երկրների նկատմամբ ոչ սակագնային կարգավորման միջոցների մասին արձանագրության 4-րդ կետի համաձայն՝ ոչ սակագնային կարգավորման միջոցների սահմանման, կիրառման, երկարաձգման և վերացման մասին որոշումներն ընդունվում են Եվրասիական տնտեսական հանձնաժողովի կողմից: Միաժամանակ, նույն արձանագրության 50-ից 54-րդ կետերի համաձայն՝ բացառիկ դեպքերում նույն արձանագրության VII և VIII բաժիններով նախատեսված հիմքերով Միության անդամ պետությունները երրորդ երկրների հետ առևտրում կարող են միակողմանիորեն սահմանել ժամանակավոր ոչ սակագնային կարգավորման միջոցներ, այդ թվում՝ նույն արձանագրության III և IV բաժիններում նշվածներից տարբերվող հիմքերով։ Ժամանակավոր միջոց սահմանող անդամ պետությունը նախօրոք, սակայն ոչ ուշ, քան միջոցի սահմանումից 3 օրացուցային օր առաջ, Եվրասիական տնտեսական հանձնաժողովին (այսուհետ՝ Հանձնաժողով) ծանուցում է դրա մասին և Միության մաքսային տարածքում այդ միջոցի սահմանման վերաբերյալ առաջարկ է ներկայացնում։ Հանձնաժողովն ուսումնասիրում է ժամանակավոր միջոց սահմանելու վերաբերյալ անդամ պետության առաջարկը և անդամ պետության առաջարկի ուսումնասիրման արդյունքների հիման վրա կարող է Միության մաքսային տարածքում այդ միջոցի սահմանման վերաբերյալ որոշում ընդունել։ Այդպիսի միջոցի գործողության ժամկետը տվյալ դեպքում սահմանվում է Հանձնաժողովի կողմից։ Եթե Միության մաքսային տարածքում ժամանակավոր միջոց սահմանելու մասին որոշում չի ընդունվում, ապա Հանձնաժողովը ժամանակավոր միջոցը սահմանած անդամ պետությանը և անդամ պետությունների մաքսային մարմիններին տեղեկացնում է, որ ժամանակավոր միջոցը գործում է այն սահմանելու օրվանից հետո՝ առավելագույնը 6 ամսվա ընթացքում։
Հաշվի առնելով վերոգրյալը, առաջարկում ենք Նախագծի գործողության ժամանակահատվածի մասով նախագիծը խմբագրել։








2. Միաժամանակ, Նախագծի 1-ին կետի 1-ին ենթակետի համաձայն՝ Նախագծով սահմանվող կարգի պահանջները տարածվում են նաև «Վերամշակում՝ ներքին սպառման համար» մաքսային ընթացակարգով ձևակերպված ապրանքների վրա։ Հաշվի առնելով այն հանգամանքը, որ «Վերամշակում՝ ներքին սպառման համար» մաքսային ընթացակարգով ձևակերպված ապրանքները պահպանում են օտարերկրյա ապրանքների կարգավիճակը, ունեն տնօրինման և օգտագործման պայմաններ, և նշված մաքսային ընթացակարգի գործողությունն ավարտվում է ապրանքները «Բացթողում՝ ներքին սպառման համար» մաքսային ընթացակարգով ձևակերպելով, առաջարկում ենք քննարկել «Վերամշակում՝ ներքին սպառման համար» մաքսային ընթացակարգով ձևակերպված ապրանքները՝ նախագծի 1-ին կետի 1-ին ենթակետում ներառելու նպատակահարմարությունը։
	1. Չի ընդունվել: 
[bookmark: _Hlk143002285]Սույն թվականի մայիսի 31-ին ՀՀ Էկոնոմիկայի նախարարության կողմից թիվ 09.14.4/10144-2023 գրությամբ Եվրասիական տնտեսական հանձնաժողովը ծանուցվել է սահմանված կարգավորման վերաբերյալ: 
ԵՏՀ Մաքսային-սակագնային և ոչ սակագնային կարգավորման բաժինը պատասխան գրությամբ, ինչպես նաև տրամադրված խորհրդատվությամբ հայտնել է կարծիք առ այն, որ սահմանված կարգավորումը նպատակահարմար չէ ձևակերպել որպես ոչ սակագնային կարգավորում: 
Նախագծի վերաբերյալ նման առաջարկություն ենք ստացել նաև ՀՀ Էկոնոմիկայի նախարարությունից: 
Հաշվի առնելով վերոնշյալը, սույն թվականի սեպտեմբերի 7-ին և 11-ին ծավալվել են եռակողմ քննարկումներ՝ Պետական եկամուտների կոմիտեի և Էկոնոմիկայի նախարարության ներկայացուցիչների մասնակցությամբ: Արդյունքում, ձևավորվել է միասնական մոտեցում, առ այն, որ սահմանված կարգավորումը չի հանդիսանում ոչ սակագնային կարգավորում: Նախագծում կատարվել են համապատասխան փոփոխություններ:

2. Ընդունվել է: 
Կատարվել է համապատասխան փոփոխությունը:

	3. Առողջապահական և աշխատանքի տեսչական մարմին
	07.08.2023

	
	06/17492-2023

	  ՀՀ առողջապահական և աշխատանքի տեսչական մարմինը ՀՀ կառավարության «Հայաստանի Հանրապետության կառավարության 2023 թվականի մարտի 30-ի N 429-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ առաջարկություններ և դիտողություններ չունի։   
	







	[bookmark: _GoBack]4. ՀՀ էկոնոմիկայի նախարարություն
	

	
	

	ՀՀ էկոնոմիկայի նախարարությունը, քննարկելով «Հայաստանի Հանրապետության կառավարության 2023 թվականի մարտի 30-ի N429-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է հետևյալը․ 
1. Առաջարկում ենք Նախագիծը լրացնել նոր կետով՝ հետևյալ բովանդակությամբ․
«նախաբանում «7-րդ հավելվածի 50-56-րդ կետերին» բառերը փոխարինել «9-րդ հավելվածի 3-րդ և 9-րդ կետերին» բառերով, հիմք ընդունելով այն հանգամանքը, որ «Եվրասիական տնտեսական միության մասին» պայմանագրի 7-րդ հավելվածով սահմանված են երրորդ երկրների հանդեպ ոչ սակագնային կարգավորման միջոցները, իսկ Հայաստանի Հանրապետության կառավարության 2023 թվականի մարտի 30-ի N429-Ն որոշմամբ սահմանված կարգավորումներն առնչվում են Հայաստանի Հանրապետության տարածքում շրջանառվող բժշկական արտադրատեսակների (բժշկական սարքերի և բժշկական սարքավորումների) որակի և անվտանգության վերահսկման ինչպես նաև մարդու կյանքն ու առողջությունը պաշտպանելու հարցերին,
2. Հաշվի առնելով, որ Հայաստանի Հանրապետության կառավարության 2023 թվականի մարտի 30-ի N429-Ն որոշումն ունի երկու կետ, առաջարկում ենք Նախագծի 1-ին կետի          2)-րդ, 3)-րդ և 4)-րդ ենթակետերը խմբագրել,
3. Առաջարկում ենք Նախագծի 1-ին կետի 2)-րդ ենթակետում «Միության» բառը փոխարինել «Եվրասիական տնտեսական միության» բառերով,

4. Նախագծի ամբողջ տեքստում առաջարկում ենք «ԱՏԳ ԱԱ » հապավումը փոխարինել «ԵԱՏՄ ԱՏԳ ԱԱ» հապավումով՝ համաձայն Եվրասիական տնտեսական հանձնաժողովի խորհրդի 2021 թվականի սեպտեմբերի 14-ի Եվրասիական տնտեսական միության արտաքին տնտեսական գործունեության միասնական ապրանքային անվանացանկը և միասնական մաքսային սակագինը հաստատելու մասին N 80 որոշման։
	





1. Ընդունվել է: 
Նախագծի նախաբանում կատարվել է համապատասխան փոփոխությունը:














2. Ընդունվել է: 
Նախագծի նշված կետերը խմբագրվել են:


3. Ընդունվել է: 
Նախագծում կատարվել է համապատասխան փոփոխությունը:

4. Ընդունվել է: 
Կատարվել են համապատասխան փոփոխությունները:






	5. ՀՀ Արդարադատության նախարարություն
	19.09.2023

	
	N /27.3/41430-2023

	1. «Հայաստանի Հանրապետության կառավարության 2023 թվականի մարտի 30-ի N 429-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում անհրաժեշտ է նախատեսել որոշման լրիվ անվանումը, հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 18-րդ հոդվածի 8-րդ մասը, համաձայն որի՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում:…
2. Նախագծի 2-րդ կետով լրացվող նոր 1.1-րդ կետի «Համաձայն «Բնակչության բժշկական օգնության և սպասարկման մասին» Հայաստանի Հանրապետության օրենքի սույն» բառերն անհրաժեշտ է փոխարինել «Սույն» բառով:

3. Նախագծի 2-րդ կետով լրացվող 1.2-րդ կետի «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով Օրենքի 18-րդ հոդվածի կարգավորումները:

4. Նախագծի 4-րդ կետով լրացվող 5.1-րդ կետի «Օրենքի» բառն անհրաժեշտ է փոխարինել ««Բնակչության բժշկական օգնության և սպասարկման մասին» օրենքի» բառերով:


5. Նախագծի հիմնավորման համաձայն՝ Հայաստանի Հանրապետության կառավարության 2023 թվականի մարտի 30-ի թիվ 429-Ն որոշումը կիրարկելուց առաջ Պետական եկամուտների կոմիտեի կողմից նկատվել են կիրառման տեսանկյունից որոշ խնդիրներ և 30.11.2022թ. թիվ 01/3-2/86643-2022 գրությամբ ՀՀ Վարչապետի աշխատակազմ է ներկայացվել նոր դիրքորոշում՝ որոշ դրույթների հստակեցման անհրաժեշտության վերաբերյալ:
Սույն դեպքում, պարզ չէ, թե հիշյալ որոշման կիրառման տեսանկյունից ինչ խնդիրներ են առաջացել, ուստի հիմք ընդունելով Օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը՝ անհրաժեշտ է Նախագծի հիմնավորումը լրամշակել:

	1. Ընդունվել է: 
Նախագծում կատարվել է համապատասխան փոփոխությունը:











2. Ընդունվել է: 
Նախագծում կատարվել է համապատասխան փոփոխությունը:


3. Ընդունվել է: 
Նախագծում կատարվել է համապատասխան փոփոխությունը:


4. Ընդունվել է: 
Նախագծում կատարվել է համապատասխան փոփոխությունը:


5. Ընդունվել է: 
Հիմնավորումը լրամշակվել է:






